
കുട്ടനാട്ടിലെ ഇറിഗേഷൻ പദ്ധതികൾ

ചോദ്യം ഉത്തരം

ശ്രീ തോമസ് കെ തോമസ്
ശ്രീ. റോഷി അഗസ്റ്റിൻ
(ജലവിഭവ വകുപ്പ് മന്ത്രി)

(എ) രണ്ടാം കുട്ടനാട് പാക്കേജിൽ ഉൾപ്പെട്ടതും ഇറിഗേഷൻ
വകുപ്പിന് കീഴിൽ അനുവദിച്ചിട്ടുള്ളതുമായ കുട്ടനാട്ടിലെ
പദ്ധതികൾ സമയബന്ധിതമായി പൂർത്തീകരിക്കാൻ

സ്വീകരിച്ചു വരുന്ന നടപടികള്‍ എന്തെല്ലാമാണെന്ന്
വ്യക്തമാക്കാമോ;

(എ) രണ്ടാം കുട്ടനാട് പാക്കേജില്‍ ഇറിഗേഷന്‍ വകുപ്പിന്
കീഴില്‍ പാടശേഖരങ്ങളുടെ പുറംബണ്ട്

ബലപ്പെടുത്തുക. പാടശേഖരങ്ങളുമായി ബന്ധപ്പെട്ടു

കിടക്കുന്ന ജലാശയങ്ങളില്‍ നിന്നുമുള്ള എക്കലും
ചെളിയും നീക്കം ചെയ്യുക, കുട്ടനാട്ടിലെ വെള്ളപ്പൊക്ക
നിവാരണത്തിനായി റൂം ഫോര്‍ റിവര്‍ പദ്ധതി
നടപ്പിലാക്കുക, എ സി കനാല്‍ പൂര്‍ത്തീകരിക്കുക

എന്നീ ശുപാര്‍കള്‍ ഉള്‍ക്കൊള്ളിച്ചിരിക്കുന്നു.
ഇതിനെത്തുടര്‍ന്ന് 2019-20 സാമ്പത്തിക വര്‍ഷം
മുതല്‍ പ്ലാന്‍ സ്കീമിലും , ബഡ്ജറ്റ് സ്പീച്ച് , നബര്‍ഡ് –
RIDF എന്നീ സ്കീമുകളില്‍ ഉള്‍പ്പെടുത്തിയും കുട്ടനാട്
പാടശേഖരങ്ങളുടെ പുറം ബണ്ട് ബലപ്പെടുത്തുന്നതിനും
എക്കലും ചെളിയും നീക്കം ചെയ്യുന്നതിനും ബജറ്റില്‍
തുക വകയിരുത്തുന്നുണ്ട്. ഇത് ഉപയോഗിച്ച് 318
പ്രവൃത്തികള്‍ ക്രമീകരിച്ചതില്‍ 192 പ്രവൃത്തികള്‍

പൂര്‍ത്തീകരിച്ചിട്ടുണ്ട്. ബാക്കി പ്രവൃത്തികള്‍

പുരോഗതിയിലാണ്.

റൂം ഫോര്‍ റിവര്‍ പദ്ധതിയുമായി ബന്ധപ്പെട്ട് RKI
യില്‍ ഉള്‍പ്പെടുത്തി 4.5 കോടി രൂപ DPR
തയ്യാറാക്കുന്നതിനായി അനുവദിച്ചതില്‍ ടി ഫണ്ടില്‍
നിന്നും 1.38 കോടി രൂപ വിനിയോഗിച്ച് ഐ.ഐ.റ്റി
ചെന്നൈയെ ഹൈഡ്രോ ഡൈനാമിക് പഠനം

നടത്തുന്നതിന് ചുതമലപ്പെടുത്തുകയും അന്തിമ

റിപ്പോര്‍ട്ട് ഐ.ഐ.റ്റി ചെന്നൈ സമര്‍പ്പിക്കുകയും
ചെയ്തിട്ടുണ്ട്. ടി റിപ്പോര്‍ട്ട് പ്രകാരം കോരംകുഴി തോടിന്
സമാന്തരമായി ഒരു പുതിയ ചാനലും പമ്പാനദിയില്‍
വീയപുരത്തിനും തോട്ടപ്പള്ളിക്കും മദ്ധ്യേ ഒരു പുതിയ
ചാനല്‍ നിര്‍മ്മാണവും കോരംകുഴി തോടിന്റെയും
തോട്ടപ്പള്ളി സ്പില്‍വേയിലേക്കുള്ള ലീഡിംഗ്

ചാനലിന്റെ വീതി കൂട്ടലും ഫ്ലഡ് റെഗുലേറ്ററുകളുടെ
നിര്‍മ്മാണവും ശുപാര്‍ശ ചെയ്തിരുന്നു. മേല്‍

നിര്‍ദ്ദേശങ്ങളില്‍ സാമ്പത്തികമായും

സാങ്കേതികമായും അനുയോജ്യമായവ

നടപ്പിലാക്കുന്നത് സംബന്ധിച്ച പ്രവര്‍ത്തനങ്ങള്‍

നടപ്പിലാക്കി വരുന്നു. കേരള എഞ്ചിനീയറിംഗ് &
റിസര്‍ച്ച് ഇന്‍സ്റ്റിറ്റ്യൂട്ട് (KERI) പീച്ചിയെ വിശദമായ
സ്ഥലപരിശോധന നടത്തി റിപ്പോര്‍ട്ട്

സമര്‍പ്പിക്കുന്നതിന് ചുമതലപ്പെടുത്തി Investigation
പൂര്‍ത്തിയാക്കിയാല്‍ മാത്രമേ ടി പദ്ധതിയുടെ DPR
തയ്യാറാക്കുവാന്‍ സാധിക്കുകയുള്ളു. എ.സി
കനാലിന്റെ നിര്‍മ്മാണം രണ്ടാംഘട്ടമായ നെടുമുടി
വരെ പൂര്‍‌ത്തീകരിച്ച് ആയതിന്റെ വിജയം

സംബന്ധിച്ച പരിണിത ഫലം ഉള്‍ക്കൊണ്ട്

മൂന്നാംഘട്ടം വികസിപ്പിക്കുന്നതിനുള്ള നടപടി

സ്വീകരിച്ചു വരുന്നു. ആയതിനായി രണ്ടാം ഘട്ട
മേഖലയില്‍ റവന്യൂ വകുപ്പ് സര്‍വ്വേ നടത്തി

അതിര്‍ത്തി പുനര്‍ നിര്‍ണ്ണയം ചെയ്യുന്നതിനുള്ള

നടപടിയും സ്വീകരിച്ചു വരുന്നു. ഇൻവെസ്റ്റിഗേഷന്‍
പ്രവൃത്തിയും DPR തയ്യാറാക്കലും അതിനുശേഷം
നടത്താവുന്നതാണ്.

(ബി)
ഈ പദ്ധതികളുടെ പൂർണ്ണ വിവരം ലഭ്യമാക്കാമോ?

(ബി) രണ്ടാം കുട്ടനാട് പാക്കേജില്‍ നടപ്പിലാക്കിയ

പ്രവൃത്തികളുടെ വിശദാംശങ്ങള്‍ അനുബന്ധമായി

ചേർക്കുന്നു.

സെക്ഷൻ ഓഫീസർ

